
				এই পাতাটির মুদ্রণ সংশোধন করা প্রয়োজন। 
o
গৌদ্ধধ বৃদ্ধির জন্য কোন কথা অধিক করিয়া বলা অথবা তাহার কৃেষ্ঠান দোয় বা ক্ৰটী গোপন করিবার চেষ্টা করা প্ৰকৃত জীবনী লেখকের কাৰ্য্য নহে । বঙ্ক বাবু সত্যের উপর সম্পূর্ণ নির্ভর করিয়া এই গ্ৰন্থ লিখিয়াছেন।
গোস্বামী মহাশয় সম্বন্ধে অনেকের এই এক বিশ্বাস আছে যে, , তিনি শেষ বয়সে ব্রাহ্মধৰ্ম্ম পরিত্যাগ করিয়া সাকারবাদ অবলম্বন করিয়াছিলেন। এ বিষয়ে গ্ৰন্থকার যে সকল বাস্তব ঘটনার উল্লেখ করিয়াছেন, তাহা দ্বারা ইহাই প্ৰতিপন্ন হয় যে, তিনি নিরাকারবাদ ও ব্ৰহ্মজ্ঞান হইতে কখনই দুরে গমন করেন নাই ।
গ্ৰন্থকার অত্যন্ত অপক্ষপাতী হইয়া গ্ৰন্থখানি লিখিয়াছেন। সাম্প্রদায়িক মতামত - সমর্থনের জন্য যাহাতে সত্যের তৃপলাপ না হয়, তদবিষয়ে তিনি বিশেষ সাবধান হইয়াছেন।
সাম্প্রদায়িক মতামত হইতে সত্য যে অনন্ত গুণে শ্রেষ্ঠ, এই বিশ্বাস উজ্জ্বলভাবে না থাকিলে, কেহ প্ৰকৃত ভাবে জীবনচরিত বা ইতিবৃত্ত লিখিতে সক্ষম হন না । গ্ৰন্থকার গোস্বামী মহাশয়ের শেষ বয়সের মতামত সম্বন্ধে যাহা লিখিয়াছেন, তাহাতে ইহাই প্ৰতিপন্ন হয় যে, তিনি সত্যের প্রতি দৃঢ়ভাবে নির্ভর করিয়াই সকল কথা লিখিয়াছেন।
পরিশেষে ইহাই বলি যে, বঙ্ক বাবু এমন এক সাধু ভক্তের জীবনবৃত্তান্ত সাধারণের সম্মুখে উপস্থিত করিলেন, যাহা অধ্যয়ন করিয়া সকলেই বিশেষ উপকৃত হইবেন ।
এই গ্রন্থের ভাষা একান্ত সরল ও প্রাঞ্জল। আবাল বৃদ্ধ-বনিতা যিনি এই পুস্তক পাঠ করিবেন, তঁহারই ইহা সুবোধ্য হইবে । সহসের সহিত বলিতে পারি যে, এই পুস্তক অবহিত চিত্তে পাঠ করিলে সকলেই উপকৃত ও পরিতৃপ্ত হইবেন ।
শ্ৰীনগেন্দ্রনাথ চট্টোপাধ্যায় ।

